
1. Իրավական ակտի անհրաժեշտությունը (նպատակը)
Իրավական ակտում փոփոխություն կատարելու անհրաժեշտությունը պայմանավորված է օրենսդրական վերջին փոփոխությունների համատեքստում կարգավորումները հստակեցնելու և վերապատրաստման համակարգի նկատմամբ վերահսկողությունն ու արդյունավետությունն ավելացնելու պահանջով։ 
2. Ընթացիկ իրավիճակը և խնդիրները.
   Գործող կարգով նախատեսված մեխանիզմները լիարժեքորեն չեն ապահովում ուսուցիչների վերապատրաստում իրականացնող կազմակերպությունների ընտրության և դասընթացների երաշխավորման թափանցիկ ու արդյունավետ գործընթացները։ Գործող կարգը որոշ դեպքերում չի ապահովում վերապատրաստող կազմակերպությունների գնահատման և ընտրության բավարար գործնական հստակություն, հետևաբար առաջանում են կիրառական բարդություններ։ Նոր խմբագրությամբ կարգը հստակեցնում է չափանիշները, գնահատման մեխանիզմները, ներկայացվող փաստաթղթերը և պատասխանատվության սահմանները։ Առաջարկվող խմբագրությունը նախատեսում է միավորային հստակ սանդղակներով գնահատում, ինչպես նաև պահանջում է շարունակական հաշվետվություն և վերանայում, ինչը նպաստելու է վերապատրաստումների որակի վերահսկմանը և ուսուցիչների մասնագիտական զարգացման ավելի թիրախային կազմակերպմանը։
2. Ակնկալվող արդյունքը.
   Մրցույթի բաց, հրապարակային և պարբերական գործընթացի ապահովումը միտված է կազմակերպությունների հավասար մասնակցության իրավունքների երաշխավորմանը, գործընթացի թափանցիկության բարձրացմանը և հանրային վստահության ամրապնդմանը։
   Այսպիսով, նախագիծը միտված է ուսուցիչների վերապատրաստման համակարգում երաշխավորված կազմակերպությունների ընտրության և վերահսկման մեխանիզմների արդիականացմանը՝ ապահովելով արդյունավետություն, թափանցիկություն և օրինականություն:
   Նոր խմբագրությամբ կարգը հստակեցնում է կազմակերպությունների և դասընթացների համար սահմանված չափանիշները, ներդնում է միավորային գնահատման համակարգ՝ անցողիկ շեմերով, սահմանում է հաշվետվողականության և վերահսկողության պարտադիր պահանջներ։
  Փոփոխությունները միտված են ուսուցիչների որակավորման բարելավմանը, վերապատրաստող կազմակերպությունների մասնագիտական կարողությունների բարձրացմանը և հանրակրթության համակարգում արդարացի մրցակցային միջավայրի ձևավորմանը։
3. Նախագծի մշակման գործընթացում ներգրավված ինստիտուտները և անձինք.
ՀՀ կրթության, գիտության, մշակույթի և սպորտի նախարարություն:
   
  ՏԵՂԵԿԱՆՔ
 «Հայաստանի Հանրապետության կրթության և գիտության նախարարի 2021 թվականի մարտի 5-ի N 24-Ն հրամանում փոփոխություններ և լրացումներ կատարելու մասին» Հայաստանի Հանրապետության կրթության, գիտության, մշակույթի և սպորտի նախարարի հրամանի նախագծի ընդունումը պետական բյուջեի եկամուտների, լրացուցիչ ծախսերի ավելացում չի նախատեսում:

ՏԵՂԵԿԱՆՔ
[bookmark: _GoBack]«Հայաստանի Հանրապետության կրթության և գիտության նախարարի 2021 թվականի մարտի 5-ի N 24-Ն հրամանում փոփոխություն կատարելու մասին» Հայաստանի Հանրապետության կրթության, գիտության, մշակույթի և սպորտի նախարարի հրամանի նախագծի ընդունմամբ անհրաժեշտություն է առաջանում Հայաստանի Հանրապետության կառավարության 2012 թվականի դեկտեմբերի 27-ի N 1667-Ն և  Հայաստանի Հանրապետության կառավարության 2023 թվականի փետրվարի 9-ի N 167-Ն որոշումների մեջ:
